ՀԻՄՆԱՎՈՐՈՒՄ
         
     «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՓՈՓՈԽՈՒԹՅՈՒՆՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
          
ՀՀ կառավարության «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, լրացում և փոփոխություններ, ինչպես նաև Հայաստանի Հանրապետության կառավարության 2022 թվականի դեկտեմբերի  29-ի  թիվ   2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունման անհրաժեշտությունը պայմանավորված է Հայաստանի Հանրապետության տարածքային կառավարման և ենթակառուցվածքների նախարարության կողմից իրականացվող Հ-46 (Քաշունի գյուղի խաչմերուկից) Բարձրավան ավտոճանապարհի, Տանձավեր- Շուռնուխ ավտոճանապարհի, Մ-17, /Մ-2/ (Կապան)-Ծավ-/Մ-2/ ավտոճանապարհի Կապան-Ճակատեն շրջանցիկ ճանապարհահատվածի, Մ-2, (Սյունիք) /Մ-2/-Աղվանի-Տաթև - /Մ-2/ ավտոճանապարհի Վերին Խոտանանը շրջանցող ճանապարհահատվածի կառուցման, Տ-8-49, /Տ-8-48/ Լծեն ավտոճանապարհների վերակառուցման, Հ-36, /Մ-4/ (Իջևան)-Նավուր-Բերդ-Այգեպար հանրապետական նշանակության ավտոճանապարհի կմ5+600-կմ42+100 հատվածի հիմնանորոգման արդյունքում ճանապարհների օտարման շերտում ընդգրկված   ընդհանուր 44 հա մակերեսով պետական անտառային հողերում  անտառային տնտեսության վարման և անտառօգտագործման հետ չկապված  աշխատանքների իրականացմամբ անտառային տնտեսությանը պատճառված վնասի հատուցման անհրաժեշտությամբ: 
Նախագծով առաջարկվում է Հայաստանի Հանրապետության կառավարության 2007 թվականի օգոստոսի 30-ի N 1045-Ն որոշմամբ որպես անտառային տնտեսությանը հասցված վնասի փոխհատուցում 2023 թվականի պետական բյուջեով նախատեսված Տարածքային կառավարման և ենթակառուցվածքների  նախարարության (ՏԿԵՆ) ֆինանսական   միջոցներից  նվազեցնել   252,558.0 հազար  դրամի չափով գումար և այն տրամադրել  Շրջակա միջավայրի նախարարությանը։  
Նշված գումարով նախատեսվում է ՏԿԵՆ-ի կողմից 44 հա մակերեսով պետական անտառային հողերին հասցված վնասի դիմաց՝ եռապատիկի չափով,  132 հա անտառների հիմնադրում։
[bookmark: _GoBack] Անտառապատման  աշխատանքների ժամանակին  և պատշաճ  իրականացման  անհրաժեշտությունից ելնելով և հիմք ընդունելով Հայաստանի Հանրապետության տարածքային կառավարման և ենթակառուցվածքների նախարարության հետ աշխատանքների կատարման և վճարման վերաբերյալ համաձայնությունները, Շրջակա միջավայրի նախարարության անտառային կոմիտեի «Հայանտառ» ՊՈԱԿ-ի կողմից կատարվում են անտառմշակույթների հիմնադրման  աշխատանքներ, որի դիմաց անհրաժեշտ է վճարել մինչև 2023 թվականի ավարտը։
 Անտառպատման աշխատանքներում  ընդգրկված են 200 սեզոնային աշխատակիցներ, որոնցից 69-ը Լեռնային Ղարաբաղի առանձին շրջաններից տեղահանված քաղաքացիներ են։ Հայցվող գումարից վճարվելու է նաև  աշխատողների աշխատավարձերը։        
   Հաշվի առնելով առաջացած խնդիրների լուծման օրենքով սահմանված ժամկետները Նախագծով առաջարկվում է Շրջակա միջավայրի նախարարությանը տրամադրվող գումարը (Անտառային կոմիտեի 2023 թվականի պետական բյուջեով նախատեսված 04 բաժին, 02 խումբ, 02 դաս, 1173 ծրագրի «32001 . «Անտառվերականգնման և անտառապատման աշխատանքներ» միջոցառում) «Մեկ անձից» գնում կատարելու  ընթացակարգով տրամադրել անտառվերականգման և անտառապատման աշխատանքներ իրականացնող «Հայանտառ» ՊՈԱԿ կազմակերպությանը՝  հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին ենթակետը, ՀՀ կառավարության 2017 թվականի մայիսի 4-ի N 526-Ն որոշման 23-րդ կետի 4-րդ ենթակետի ցանկի 38-րդ կետը և Անտառային կոմիտեի նախագահի 2022 թվականի օգոստոսի 16-ի «Հայանտառ» ՊՈԱԿ-ի կանոնադրությունը հաստատելու մասին» N 77-Լ հրամանի 10-րդ կետի 4-րդ ենթակետը։ 
 Նախագիծը լրամշակվել է նաև Շրջակա միջավայրի նախարարի  նոյեմբերի 27-ի N1/17․1/ 15597-2023թ գրության վերաբերյալ Հայաստանի Հանրապետության Ֆինանսների նախարարի 2023 թվականի դեկտեմբերի 5-ի N1/9-2/23767-2023 գրությամբ ներկայացված դիտարկումների հիման վրա։

2. Առաջարկվող կարգավորման բնույթը:
       Նախագծով առաջարկվում է 2023 թվականի պետական բյուջեով նախատեսված  ՏԿԵՆ-ի   ներքոնշյալ խնայված ֆինանսական միջոցները՝  252,558.0 հազար  դրամ գումարը նվազեցնել և տրամադրել  Շրջակա միջավայրի նախարարությանը՝  132 հա անտառապատման   ընթացիկ աշխատանքները կատարելու և ավարտելու համար։ 

-1049-21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»

    Սույն ծրագրով իրականացված  շինարարական աշխատանքները կատարելու ընթացքում առաջացել են խնայողություններ՝  5112 «Շենքերի և շինությունների շինարարություն» 50,000.0 հազար ՀՀ դրամ և միևնույն ժամանակ 5134 «Նախագծահետազոտական ծախսեր» հոդվածով՝ 180,000.0 հազար ՀՀ դրամ համաֆինանսավորման մասով, հետևաբար նշված փոփոխություններն ազդեցություն չեն ունենում միջոցառման արդյունքային ցուցանիշների վրա, քանի որ ֆինանսավորման նվազեցումը կատարվում է միայն գումարների տնտեսման հաշվին:

-1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր»

Հաշվի առնելով, որ դեռևս ստորագրման փուլում է գտնվում տեխհսկողի համար Պայմանագիրը, որի շրջանակներում տեխհսկող ընկերությունը հրաժարվել է կանխավճարի և մոբիլիզացիայի համար նախատեսված գումարներից, ուստի առաջացել են խնայողություններ ընդամենը 22,558.0 հազար ՀՀ դրամի չափով՝ ՀՀ համաֆինանսավորման մասով: 
    Սույն փոփոխությունների արդյունքում կատարվել են համապատասխան ճշտումներ: 
Նշված փոփոխություններն ազդեցություն չեն ունենում միջոցառման արդյունքային ցուցանիշների վրա, քանի որ ֆինանսավորման նվազեցումը կատարվում է միայն գումարների տնտեսման հաշվին:
3.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության  և Շրջակա միջավայրի նախարարության անտառային կոմիտեի կողմից:

4.Ակնկալվող արդյունքը
 Նախագծով առաջարկվող փոփոխությունները կապահովեն Շրջակա միջավայրի նախարարության կողմից 132 հա անտառպատման աշխատանքների   ժամանակին և առանց կետանցի իրականացում, որի հետևանքով ստեղծվում է լրացուցիչ 132 հեկտար անտառապատված տարածքներ:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության 2023 թվականի պետական բյուջեով նախատեսված Հայաստանի Հանրապետության ՏԿԵՆ ֆինանսական միջոցներից   252558,0 հազար դրամ նվազեցված գումարը  հատկացվելու է Շրջակա միջավայրի նախարարությանը։ Պետական բյուջեի եկամուտներում և ծախսերում լրացուցիչ ֆինանսական ծանրաբեռնվածություն չի առաջանում։ 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծն  ուղղակիորեն չի բխում ռազմավարական փաստաթղթերի պահանջներից, սակայն այն կապված է  ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված   Հավելված 1-ի  Շրջակա միջավայրի նախարարություն  բաժնի 6.9 ենթակետով սահմանված  խնդիրների և  ՄԱԿ-ի «Կլիմայի փոփոխության մասին» շրջանակային կոնվենցիայի և Փարիզյան համաձայնագրի պահանջներով Հայաստանի Հանրապետության ստանձնած պարտավորությունների հետ։


